
Владимир Уйба аддзысьліс вермытӧмъяслӧн республикаса ӧтйӧза организацияясӧн веськӧдлысьяскӧд
Аддзысьлӧмыс вӧлі ӧшым тӧлысь 3 лунӧ, Вермытӧмъяслы сиӧм войтыркостса лунӧ. Аддзысьлӧмӧ пырӧдчисны «Вермытӧмъяслӧн ставроссияса котыр» ставроссияса ӧтйӧза организациялӧн Коми региональнӧй организацияӧн веськӧдлысь Маргарита Колпащикова,  «Уджвывса Гӧрд Знамя ордена Ставроссияса синтӧмъяслӧн котыр» вермытӧмъяслӧн ставроссияса ӧтйӧза организациялӧн Коми региональнӧй организацияӧн веськӧдлысьӧс вежысь Елена Попова, «Пельтӧмъяслӧн ставроссияса котыр» вермытӧмъяслӧн ставроссияса ӧтйӧза организациялӧн Коми региональнӧй организацияӧн веськӧдлысь Сергей Мосеев.
«Вермытӧмъяслы тыр-бур гӧгӧртас, найӧс удж вылӧ босьтӧм серти да асьнысӧ олӧмас аддзӧм вылӧ условиеяс лӧсьӧдӧм, налысь олан качество бурмӧдӧм – миян уджын медшӧръяс лыдын. Такӧд тшӧтш гӧгӧрвоана, мый тайӧ уджсӧ колӧ нуӧдны вермытӧм йӧзӧс дорйысь ӧтйӧза котыръяскӧд ӧтув, - пасйис Коми Республикаса Юралысь Владимир Уйба.
Аддзысьлігас Коми Республикаса вермытӧмъяслӧн ӧтйӧза ӧтувъясӧс петкӧдлысьяс сёрнитісны медся ёсь мытшӧдъяс йылысь. Найӧс разьӧмыс корӧ регионса олӧмӧ пӧртысь власьт органъясӧн уджӧ пырӧдчӧм.
Маргарита Колпащикова юӧртіс Коми Республикаын мытшӧдтӧм гӧгӧртас лӧсьӧдӧм йылысь, социальнӧй, инженернӧй, транспорт инфраструктура объектъяс стрӧитігӧн лёка ветлысь йӧзлы вӧдитчыны позяна условиеяс лӧсьӧдӧм серти оланпастэчас олӧмӧ пӧртӧм бӧрся контроль йылысь.
Сылӧн кывъяс серти, талун республикаын объектъяс стрӧитігӧн оз пыр либӧ оз тырвыйӧ артавсьы лёка ветлысь йӧзӧн наӧн вӧдитчыны позянлун. Та вӧсна выль объектъясӧн вӧдитчыны заводитӧм бӧрын ковмӧ найӧс лӧсьӧдны мытшӧдтӧм гӧгӧртаслӧн корӧмъяс серти, а тайӧ содтӧд сьӧм видзӧм. Водзмӧстчысь ань казьтыштіс, мый россияса оланпастэчас серти, став йывсьыс, мый колӧ адаптируйтны выльмӧдігӧн либӧ дзоньталігӧн, колӧ водзвыв сёрнитчыны муниципалитетын меститчысь вермытӧмъяслӧн ӧтйӧза организацияяскӧд. Но и тайӧ корӧмӧ оз пыр и оз быдлаын кутчысьны.
«Кор ми сёрнитам, мый колӧ вӧчны вермытӧм йӧзлы, кодъяс ветлӧны коляскаяс вылын либӧ лёка аддзӧны, лёка кылӧны, миянлы вочавидзӧны, мый сьӧм абу, тайӧ ставыс зэв дона, и ми огӧ вермӧй ставсӧ дзик пыр вӧчны. Та вӧсна ме чайта, мый миянлы колӧ вежны ӧткодь позянлуна гӧгӧртас лӧсьӧданногсӧ, - шуис М. Колпащикова. – Ме эськӧ вӧзйи, Владимир Викторович, индыны Коми Республикаын мытшӧдтӧм гӧгӧртас лӧсьӧдӧм серти координаторӧн регионса Стрӧитчан министерствоӧс. Ме гӧгӧрвоа, мый эм «Ӧткодь позянлуна гӧгӧртас» уджтас, да сійӧ йитчӧма Удж, уджӧдан могмӧдан да социальнӧя доръян министерствокӧд. Но кор ми сёрнитам выль объектъяс стрӧитӧм, объектъяс, кутшӧмъяс эмӧсь, адаптируйтӧм йылысь, та вылын быть колӧ уджавны Стрӧитчан министерстволы. Ми дасьӧсь отсасьны, лоны уджъёртъясӧн».
Коми Республикаса Юралысь Владимир Уйба ошкис водзмӧстчысь аньлысь вӧзйӧм да тшӧктіс индыны Стрӧитчан, оланін да коммунальнӧй овмӧс министерствоӧс регионын мытшӧдтӧм гӧгӧртас лӧсьӧдӧм серти координаторӧн.
Сідзжӧ В. Уйба дорйис Маргарита Колпащиковалысь вӧзйӧм сы серти, медым лӧсьӧдны Сыктывкарын вермытӧмъясӧс реабилитируйтан республиканскӧй комплекснӧй шӧрин, да тшӧктіс регионса Удж, уджӧн могмӧдан да социальнӧя доръян министерстволы видлавны Россияса регионъяслысь опыт да сетны лӧсялана вӧзйӧмъяс.
Таысь кындзи, примитӧма 2021 восянь Коми Республикаса Юралысь бердын Вермытӧмъяслӧн могъяс серти сӧветлысь удж выльысь заводитӧм йылысь помшуӧм. Сӧветлысь уджсӧ вӧлі дугӧдлӧма эпидемия вӧсна.

Владимир Уйба встретился с лидерами республиканских общественных организаций инвалидов
Встреча состоялась 3 декабря, в Международный день инвалидов. В ней приняли участие председатель Коми региональной организации Общероссийской общественной организации «Всероссийское общество инвалидов» Маргарита Колпащикова, заместитель председателя Коми региональной организации Общероссийской общественной организации инвалидов «Всероссийское Ордена Трудового Красного Знамени общество слепых» Елена Попова, председатель Коми региональной организации Общероссийской общественной организации инвалидов «Всероссийское общество глухих» Сергей Мосеев.
«Создание доступной и комфортной среды для инвалидов, условий для их трудоустройства и самореализации, улучшение качества их жизни в целом – это одно из приоритетных направлений в нашей работе. При этом есть четкое понимание, что решать эти вопросы надо в тесном взаимодействии с общественным организациям, защищающим права людей с ограниченными возможностями здоровья», - отметил Глава Республики Коми Владимир Уйба.
В ходе встречи представители общественных объединений инвалидов Республики Коми выступили с информацией о наиболее острых проблемах, требующих оперативного решения с участием органов исполнительной власти региона.
Маргарита Колпащикова проинформировала о ситуации с формированием безбарьерной среды на территории Республики Коми, в том числе коснулась вопросов контроля за исполнением законодательства по созданию условий доступности для маломобильных граждан при строительстве объектов социальной, инженерной, транспортной инфраструктуры.
По её словам, при строительстве объектов в республике сегодня не всегда или не в полной мере учитывается их доступность для маломобильных граждан. Поэтому после ввода в эксплуатацию новые объекты приходится адаптировать с учётом норм безбарьерной среды, а это несёт за собой дополнительные расходы. Общественница также напомнила, что в соответствии с российским законодательством, всё, что подлежит адаптации в ходе реконструкции или ремонтных работ, должно согласовываться с общественными организациями инвалидов, расположенных на территории муниципалитета. Однако и это требование не всегда и не везде соблюдается.
«Когда мы говорим, что нужно сделать для людей с инвалидностью, которые передвигаются на колясках или слабо видят, слабо слышат, нам в ответ говорят: денег нет, это очень дорого и вообще мы не можем сразу всё сделать. Поэтому я считаю, что нам нужно изменить сам подход к формированию доступной среды, - заявила М. Колпащикова. – Я бы предложила, Владимир Викторович, определить координатором по созданию безбарьерной среды в Республике Коми региональный Минстрой. Я понимаю, что есть программа «Доступная среда», и она имеет отношение к Министерству труда, занятости и социальной защиты. Но когда мы ведём речь о строительстве новых объектов, об адаптации объектов существующих, то этим однозначно должно заниматься Министерство строительства. Мы готовы в этом помогать, стать партнёрами».
Глава Республики Коми Владимир Уйба поддержал предложение общественницы, дав поручение назначить Министерство строительства и жилищно-коммунального хозяйства координатором по созданию безбарьерной среды в регионе.
Также В. Уйба поддержал предложение Маргариты Колпащиковой по созданию в Сыктывкаре республиканского комплексного центра реабилитации инвалидов, поручив региональному Минтрудсоц изучить опыт российских регионов и представить соответствующие предложения.
Кроме того, принято решение о возобновлении со 2021 года работы Совета по делам инвалидов при Главе Республики Коми, которая была приостановлена из-за эпидемиологической ситуации.

